
Fjalë përshëndetëse
në ceremoninë “ILDKP, me Dyer të Hapura”
29 Prill 2010, ora 10:00 
· I nderuar z. Llalla, Zonja dhe Zotërinj,
· Është kënaqësi që të jem sot këtu, i pranishëm në ceremoninë e dytë vjetore “ILDKP, me Dyer të Hapura”.
· Do të doja të falerendoja stafin e ILDKP dhe z. Llalla për organizimin e këtij aktiviteti, përmes të cilit Ju njihni rëndësinë thelbësore të angazhimit të qytetarëve dhe të bashkëpunimit të tyre në luftën kundër korrupsionit dhe forcimin e demokracisë së Shqipërisë.
· ILDKP është më të vërtetë një institucion unik në luftën kundër korrupsionit në Shqipëri. Është krijuar vetëm 7 vite më përpara mbi bazën e një legjislacioni të rekomanduar nga USAID, me mbështetjen e koalicionit të OJF-ve me qëllim minimizimin e korrupsionit në sektorin publik. 
· Në vitin e saj të parë kishte një buxhet të vogël dhe ndodhej në një ndërtesë të rrënuar që kërkonte rikonstruksion të bollshëm dhe përpjekje për rinovim.
· Asistenca fillestare e Shteteve të Bashkuara, që konsistonte në formën e donacioneve të kompjuterave dhe të paisjeve për zyra, i plotësoi stafit të vogël të ILDKP, të përbërë nga një personal prej 30 vetësh, nevojat e para bazë për të filluar punë. 
· Sot, ILDKP ka mbi 500 Autoritete Përgjegjëse në institucionet qëndrore dhe vendore në të gjithë vendin. 
· Nga një institucion fillestar, me një të ardhme të pasigurt, progresi i ILDKP tashmë është evident. Është shndërruar në një institucion me influencë me një rol thelbësor në përpjekjet e qeverisë në luftën kundër korrupsionit. 
· Roli i ILDKP nevojitet akoma më tej dhe në të ardhmen. Para një muaji, Inspektori i Përgjithshëm i ILDKP mbajti raportin vjetor në Parlament mbi hetimin e kryer ndaj zyrtarëve publikë. 
· Korrupsion vijon të jetë një problem serioz që prek shumë nivele të shoqërisë shqiptare, nga nivelet qeveritare tek ato të biznesit, nga korrupsioni i vogël tek ai më i madh. 
· Korrupsioni minon aspiratat e Shqipërisë për integrim në strukturat e Bashkimit Europian, minon reforma thelbësore të cilat duhet të ndërmerren, dhe mbi të gjitha minon shoqërinë shqiptare dhe punën e institucioneve si ILDKP. 
· Raporti i ILDKP vë theksin në vendosjen e një bashkëpunimi më të ngushtë me prokurorët me qëllim dërgimin e çështjeve për gjykim. Kjo është një lidhje jetësore që tregon seriozitetin e Shqipërisë me qëllim zbatimin e ligjit dhe dënimin e shkelësve të ligjit.
· Përmes pjesëmarrjes suaj sot, këtu, Ju po demonstroni përgjegjësinë e qytetarëve, duke i bërë thirrje zyrtarëve publikë të përmbushin detyrat e tyre me integritet dhe ndershmëri të lartë.
· Beteja kundër korrupsiont do të jetë e suksesshme vetëm nëse qytetarët do të jetë të angazhuar dhe do të kërkojnë transparencë në të gjitha aspektet e shoqërisë shqiptare. 
· ILDKP mbështetet në rolin e medias, shoqërisë civile dhe të publikut në denoncimin e aferave korruptive në lidhje me pasuritë e fshehura, deklarimin e rremë dhe identifikimin e rasteve faktive apo të mundshme të konfliktit të interesave. 
· Sot, Ju, së bashku me ILDKP, po ndihmoni të krijoni një kulturë të re transparence në Shqipëri bazuar në standartet e llogaridhënies dhe të ndershmërisë së zyrtarëve publikë.

